
GOUVÈNÈ CUOMO ANONSE LANSMAN NOUVO SANT RECHÈCH BYOLOJIK AK DEVLOPMAN NAN VIL 
NEW YORK 

Yon envestisman prive $13 milyon dola pral kreye Sant Rechèch Klinik Translasyonèl pou bay plis pase 
200 nouvo djòb 

 
Jodi a, Gouvènè Andrew M. Cuomo te anonse Roche Group, yon premye gwoup entènasyonal nan 
byosyans, pral envesti $13 milyon dola pou kreye yon Sant Rechèch Klinik Translasyonèl dènye modèl 
nan Vil New York, pou kreye 235 nouvo djòb nan ane 2018. Roche ap sèvi kòm yon lokatè sipò pou 
ankouraje konstwiksyon dezyèm bilding ki wo anpil la nan East River Science Park, youn nan premye 
sant byoteknik Vil New York.  
 
Gouvènè Cuomo di konsa, “Pwogrè n ap fè nan eta nou an sonnen toupatou nan lemonn, pou mennen 
nouvo endistri ak biznis nan New York, epitou pou kreye plis djòb ofi-amezi. Anons ki fèt jodi a montre 
kijan New York Tounèf la ap travay toutbon pou biznis, ak sant rechèch klinik dènye modèl nan sant East 
River Science Park envestisman sa a pral sipòte anpil santèn nouvo djòb R&D, epitou li pral ede New 
York rete nan pozisyon li kòm yon sipò prensipal  inovasyon teknik avanse. Sa a se kalite patenarya avèk 
sektè prive k ap chanje ekonomi New York pou fè li vin sipòtè djòb premye klas pou 21yèm syèk la.” 
 
Mike Burgess, M.D., Direktè Mondyal Pwovizwa, Roche Pharma Research and Early Development, di 
konsa, “Nou kontan anpil avèk chwa Alexandria Center paske sa ap vin yon sant ki gen enpòtans 
estratejik pou Roche. Nou te analize plizyè bèl pwopriyete nan New York ak nan New Jersey, epitou nou 
te chwazi Alexandria Center pou pozisyon inik li ak atmosfè dinamik, enteresan an agreyab li ofri. Pou 
rechèch Roche, lè nou gen TCRC ki nan Alexandria Center, sa ap yon eleman enpòtan pou ede nou 
konsève gwo enpòtans ekselans syantifik ki nan Roche pRED, pou egzekite vizyon rechèch estratejik 
alontèm, epitou pou jwenn fason tounèf pou fè pwosesis devlopman medikaman yo avanse.” 
 
Pou sipòte gwo agrandisman sa a nan endistri byosyans New York, Empire State Development (ESD) 
dakò pou bay Roche $6,6 milyon dola nan kredi fiskal nan Pwogram Excelsior Jobs. Dapre kondisyon akò 
a, Roche pral envesti $13 milyon dola pou modènizasyon ak ekipman espas komèsyal la pou adapte li 
avèk devlopman bilding Sant Rechèch Klinik Translasyonèl, epitou pou anplwaye 235 moun anvan mwa 
jen 2018. Sa a se yon diplis nan envestisman Alexandria Real Estate ap fè pou bati West Tour k ap 
finalman gen ladan lòt konpayi syantifik. 

Kenneth Adams, Prezidan, Direktè Jeneral ak Manm Komisyon Empire State Development, di konsa, 
“Anba kalite dirijan Gouvènè Cuomo, konpayi yo rekonèt toupatou nan lemonn ap vini nan New York 
pou kreye anpil djòb ak devlope biznis yo. Agrandisman ak enpòtan sa a ak envestisman nan endistri 
byo-syantifik nou an pral kreye anpil djòb ak posiblite ekonomik pou ane k ap vini yo. Nou pa ka tann 
pou sipòte patenarya sa a epitou pou pran avantaj nan repitasyon New York pou inovasyon antrepriz.” 
 
Kòm yon posib lokatè sipò nan faz bilding sa a nan sant East River Science Park, konstwiksyon an ta 
kòmanse mete disponib espas syans lavi ki trè nesesè pou pèmèt lòt posiblite pou atire biznis epitou pou 
kreye anpil djòb. Anvan Roche te chwazi New York pou nouvo adrès li, New Jersey t ap fè gwo 
konpetisyon pou pwojè sa a. 
 
Enfòmasyon sou Roche: 
Roche gen biwo santral li nan Basel, Lasuis. Li se yon premye gwoup nan swen sante ki konsantre sou 
rechèch avèk tout pwen fò li yo nan pwodui famasi ak nan dyagnostik. Riche se pi gwo konpayi byo-
teknolojik mondyal ki gen bon jan medikaman diferan nan onkoloji, viwoloji, anflamasyon, metabolis, ak 
CNS. Roche se premye gwoup mondyal tou nan dyagnostik in-vitro, dyagnostik kansè ki baze sou tisi, ak 
yon piyonye nan kontwòl dyabèt. Estrateji swen sante Roche ki adapte pou chak pasyan la pou bay 
medikaman ak zouti dyagnostik ki pèmèt bon jan amelyorasyon nan sante, kalite lavi ak sivi pasyan yo. 
Nan ane 2011, Roche te gen plis pase 80.000 anplwaye nan lemonn, epi li te envesti plis pase 8 milya 
fran swis ($9 milya dola ameriken) nan R&D. Gwoup la te afiche lavant pou 42,5 milya fran swis ($47,8 
milya dola). Genentech, Etazini, se yon manm Roche Group posede nèt. Roche gen yon aksyon majoritè 
nan Chugai Pharmaceutical, Japan. Pou jwenn plis enfòmasyon: www.roche.com. 
 
Enfòmasyon sou East River Science Park:  
Yo rekonèt Alexandria Center for Life Science®–NYC (ki te rele East River Science Park anvan), kòm youn 
nan premye sant lemonn pou syans lavi ak komès teknoloji nan Vil New York. Sant lan gen adrès li nan 
East Side Medical Corridor Manhattan. Li ofri yon kanpis ki gen yon espas 1,1 milyon pye kare 
biwo/laboratwa premye klas ki la pou sipòte kolaborasyon ant enstitisyon lè li separe anviwònman rezo 
inik, laboratwa inovasyon, ak espas pou premye biwo kote moun kapab obsève byen nan East River. Faz 
I konstwiksyon an te fini nan sezon Lotòn 2010. 

